
Lokaverkefni til B.Ed. -prófs 
 
 
 
 
 
 
 
 
 
 
 
 

 
Áhrif innleiðingar Heildstæðs stuðnings við 
jákvæða hegðun á agabrot nemenda  

Rannsókn á fjölda og alvarleika agabrota í íslenskum grunnskólum á innleiðingarstigi 
Heildstæðs stuðnings við jákvæða hegðun 

 
 

Andri Þór Kristjánsson 
020984-2529 

 

Sigurþór Hjalti Gústafsson 
050579-43390 

    
    
    
    
    
    
    

    
    
    
    

    
    

Kennaraháskóli Íslands 
Kennarabraut, grunnskólakennarafræði 

Apríl 2008 



 2 

Ágrip 

 
Markmið rannsóknarinnar var að athuga áhrif innleiðingar á Heildstæðum stuðningi við jákvæða 

hegðun (School-Wide Positive Behavior Support) á fjölda og alvarleika agabrota í þremur 

íslenskum skólum á öðru til fjórða innleiðingarári. Gögn um fjölda og flokkun agabrota voru 

fengin úr gagnabankanum Mentor.is. Í skóla 1 og 2 kom að meðaltali fram 3,33% og 13,51% 

fækkun á fjölda agabrota milli 1. og 2. árs innleiðingar. Í skóla 3 kom fram 7,62% fækkun á 

fjölda agabrota frá 2. til 3. árs innleiðingar, en aukning um 24,13% frá 3. til 4. árs innleiðingar. Í 

skóla 1 fækkaði alvarlegustu agabrotunum um 48,33% milli 1. og 2. árs innleiðingar en þau 

jukust um 8,33% í skóla 2. Í skóla 3 fækkaði alvarlegustu agabrotunum um 23,31% frá 2. til 3. 

árs innleiðingar en jukust um 13,73% frá 3. til 4. árs innleiðingar. Almennt séð voru niðurstöður á 

þann veg að agabrotum í íslenskum skólum með Heildstæðan stuðning við jákvæða hegðun 

fækkaði ekki eins mikið og í bandarískum skólum með hliðstætt agakerfi. Nokkuð bar á að 

alvarleiki agabrota minnkaði en ekki eins mikið og í bandarískum skólum. Ýmsar ástæður gætu 

legið að baki minni áhrifum Heildstæðs stuðnings við jákvæða hegðun á fjölda og alvarleika 

agabrota í þessum íslensku skólum samanborið við bandarísku skólana.  

Inngangur 

 

Menntun einstaklinganna hefur lengi verið talin mikilvæg fyrir menningu hverrar þjóðar. Í 

fullkomnum heimi myndu allir geta hlotið sömu menntun á sama hátt, með sama hraða og með 

sama árangri. Raunin er þó sú að öll erum við ólík og lærum þess vegna ekki eins eða á sama 

hraða. Þó við lærum heldur ekki öll það sama því við erum sem betur fer ekki öll eins. Hæfileiki 

okkar og áhugamál eru ólík er kennslu yfirleitt hagað þannig að hún virki fyrir sem flesta og 

a.m.k fyrir nokkra nemendur í einu. Í stærri bæjum er mjög algengt að sjá tuttugu eða fleiri 

nemendur í bekk. 

 

Þrátt fyrir fjölda nemenda verður kennarinn að miðla þekkingu sinni til allra nemendanna og 

verður því að haga kennslu sinni þannig að það sé hægt. Stærsti vandinn í slíku umhverfi verður 

þó ekki vegna námsefnis eða þekkingarskorts kennara. Vandinn er að halda aga í bekknum. Með 

aga er fyrst og fremst átt við að viðunnandi vinnufriður ríki, þannig að nemendur geti nýtt sér 

kennsluna eftir sinni getu. Agi felur líka í sér virðingu við reglur, að temja sér að fara eftir reglum 

og læra að eiga góð samskipti við aðra.  

 

Að halda aga í bekk er mjög mikilvægt til þess að nemendur geti stundað það nám sem þeim er 

skylt og fengið þá kennslu sem þeir eiga rétt á. Ef ókyrrð og agaleisi ríkir í bekk með þeim 

afleiðingum að kennari þarf að sinna vandamálinu í lengri tíma, er hætta á að nemendurnir hljóti 

ekki tilskilda kennslu meðan agabrotið varir og jafnvel lengur. Lengi hafa skólamenn því glímt 

við það vandamál hvernig á að halda uppi aga. 

 

Áður fyrr var oft mjög strangur agi í bekkjum þar sem kennarar héldu honum uppi með hörðum 

ávítum og jafnvel líkamlegum refsingum. Í dag er fólk þó mun meðvitaðra um það hvað svona 

leiðir til agastjórnunar eru neikvæðar fyrir nemendurna. Þær kenna ekki rétta eða viðeigandi 

hegun en vekja þess í stað upp neikvæð tilfinninga viðbrögð og tengja skólann við neikvæð áreiti. 

Þær leiða gjarna til þess að nemendur forðist þann sem refsar og jafnvel skólaumhverfi yfir 

höfuð. Eitthvað verður þó að gera í staðinn og lengi hefur verið leitað að hinni einu sönnu lausn 

við agavanda og þó virðist þessi leið sem við ræðum hér vera góður hvati til jákvæðs 

námsumhverfis. þó ber að benda á að engin ein fullkomin lausn er til og eins og kemur fram þá er 

góð lausn á einum stað ekkert endilega eins góð annars staðar.  

 

Sú leið sem hér verður rædd er agastjórnunarkerfi og er bandarískt að uppruna og heitir á ensku 

School wide Positive Behavior Support (SW-PBS) en er á íslensku nefnt Heildstæður stuðningur 

við jákvæða hegðun. 

 

Hvað er Heildstæður stuðningur við jákvæða hegðun? 
 

Félagslegir áhættuþættir í fjölskyldum, hverfi og skóla leiða oft til erfiðleika í aðlögunarfærni og 

hegðun. Neikvæðar afleiðingar til skemri tíma geta einnig leitt til þess að sú hegðun venjist og 

haldi áfram til lengri tíma litið. Agaaðferðir sem notaðar eru sem víti til varnaðar leiða því miður 

oft af sér neikvæða langtímahegðun þótt þær dragi úr tímabundnum hegðunarvandamálum. Hins 

vegar hafa rannsóknir sýnt að jákvæð heildstæð agakerfi sem ganga út á kennslu góðrar hegðunar 

og viðhald hennar eru líklegust til árangurs (Duda, Dunlap, Fox, Lentini, og Clarke, 2004; Lewis, 

Sugai, Colvin, 1998; Luiselli, Putnam, Handler og Feinberg, 2005; Putnam, Luiselli og 

Sunderland. 2002;  Metzler, Biglan, Rusby, og Sprague, 2006).     

 

Það eru margir þættir í hverjum skóla sem geta stuðlað að óæskilegri hegðun. Ófullnægjandi 

kennsla, ófullnægðar þarfir einstaklingsins, óljósar væntingar, ósamræmi í viðurlögum og margt 

fleira getur verið rót vandans. Hægt er  að notast við Heildstæðan stuðning við jákvæða hegðun 

til að sporna gegn þessum þáttum enda býður kerfið upp á stuðning fyrir kennara til þess. Einnig 

er það mjög jákvætt  að skólar geta mótað sínar eigin reglur og mótað kerfið til stuðnings og er 

þetta kerfi því mjög fjölbreytt í innleiðingu (Spraque, 2006). 

 

Hegðun er alltaf samspil milli einstaklings og umhverfis. Þess vegna er aðal hugsunin í 

Heildstæðum stuðningi við jákvæða hegðun að skapa jákvætt heildrænt umhverfi þar sem lítil 

sem engin styrking fæst við neikvæðri hegðun og sér í lagi ekki jákvæða styrkingu. Þó skal um 

leið varast að samræmi sé í viðurlögum. Lögð er áhersla á að kenna nemendum reglur skólanns 

svo að um þær sé enginn vafi og engin hætta sé á að menn geri eithvað af sér án þess að gera sér 

grein fyrir því. Þó er stutt vel við jákvæða hegðun svo nemendur finni að það sé mun vænlegra að 

halda sig við viðurkennda hegðun heldur en að bregða út af, bæði fyrir nemandann sem 

einstakling og bekk hans í heild. Oft þarf þó að miðla þessu jákvæða umhverfi lengra en bara að 

skóladyrum því hegðunarvandamál skapast oft vegna vandamála heimavið. Þar er þó aðeins 

erfiðara að taka í árar en þó er líka í Heildstæðum stuðningi við jákvæða hegðun að finna leiðir til 

að takast á við slík mál (Spraque, 2006). 

 

Heildstæður stuðningur við jákvæða hegðun er innleiddur í skólana á markvissan hátt. Það er gert 

í áföngum sem hver hefur sitt markmið og leiðir að lokum eftir innleiðingu allra þátta að 

heildstæðu kerfi sem á að geta stutt við alla nemendur skólans hvort sem þeir eru 

fyrirmyndarnemendur eða í áhættuhópi hvað varðar óæskilega hegðun. Innleiðingin á að taka um 

fimm ár ef vel heppnast. Innleiðing á svo löngum tíma getur þó leitt til þess að erfitt sé að eiga 

við verstu agabrotin á fyrstu árum innleiðingarinar því þjálfun í úrlausnum þeirra koma seint í 

ferlinum. Það er þó mikilvægt að byggja upp rétta grunninn áður en farið er í einstaklingsmiðuðu 

sérúrræðin (Spraque, 2006). 

 

Þjálfun Heildstæðs stuðnings við jákvæða hegðun er hugað þannig að teymi starfsfólks er þjálfað 

og stutt í 2-3 ár. Þessi teymi velja inngrip og meta þær þarfir í upphafi og velja leiðir sem þau 

vilja hafa til leiðsagnar í skólanum. Að minnsta kosti 85% starfsfólks verða að samþykkja að taka 

þátt í þjálfun og innleiðingu kerfisins svo að kerfið beri árangur. Skólastjóri skólans sem tekur 

upp kerfið verður að taka þátt í allri áætlanagerð og þjálfun starfsfólksins og taka þátt í 

stuðningsteyminu. Heildartíminn sem fer í þjálfun starfsfólks er um 18-25 klukkustundir og þarf 

að fara í gegnum 20 þrep á þessum tíma. Á meðan starfsfólkið er í þjálfun eða hefur lokið við 

grunnámsefnið er mælt með því að stuðningsteymi skólans hittist lágmark 1 sinni í mánuði og 

fari yfir inntak þjálfunarinnar eftir þörfum og ákveði reglulegt ferli til að fara yfir og vinna 

heildstæða stuðningsáætlun í skólanum og annað sem skólinn þarf að gera. Eftir að innleiðingu 

lýkur er kerfinu svo haldið við með endurmenntunarnámskeiðum fyrir reyndari 

kennara/stjórnendur og einnig kennslu nýrra starfsmanna (Spraque, 2006). 

 

Notkun skráninga agabrota er fyrst og fremst hugsað til að hægt sé að fylgjast með árangri 

Heildstæðs stuðnings við jákvæða hegðun. Þannig er hægt að sjá hvað er hægt að bæta og hvar. 

Skráningar eru flokkaðar meðal annars eftir alvarleika agabrota en það eru þrjú stig alvarleika. 1. 

stigs agabrot eru minniháttar mál eins og skætingur eða truflun kennslustundar eða leik annara. 2. 

stigs agabrot eru svo stærri mál eins og stríðni, einelti, skróp og fleira slíkt. 3. stigs brot eru 

alvarlegustu brotin og varða oft brotreksturs og eru ávalt tilkynnt til foreldra með beiðni um 

viðtal. Þessu brot eru hlutir eins og lygar, slagsmál, skemmdarverk og fleira í þeim dúr (Spraque, 

2006). 

 

Heildstæður stuðningur við jákvæða hegðun í Bandaríkjunum. 
 

Hugmyndir um agakerfi er fyrst og fremst hugsað til að nemendur og kennarar geti starfað án 

truflunar við nám og kennslu. Svo er það einnig mikilvægt að sé hægt að taka á þessu fyrir sjálfa 

nemandurna fyrir þeirra eigin menntun. Enska orðið yfir aga er “dicipline”. “Disciple” þýðir 

upprunalega að kenna og því vísar “discipline” í raun að kenna viðeigandi hegðun eða góða 

samskiptafærni sem kemur sér vel fyrir alla, nemendur og starfsfólk. Í Heildstæðum stuðningi við 

jákvæða hegðun er áherslan á að kenna og styrkja viðeigandi hegðun eins og hverja aðra færni 

sem nemendur þurfa að læra frekar en að refsa fyrir óæskilega hegðun. Einnig er markmiðið að 

hafa stigskiptar lausnir til að mæta þörfum allra nemenda í skólanum. Hugmyndin að agakerfi 

sem byggir upp á Heildstæðum stuðningi við jákvæða hegðun er ef til vill fyrst og fremst 

grundvölluð á því að agavandamál stafa yfirleitt af, skorti jafnvel gagnkvæmum á 

samskiptafærni. Langflest hegðunarmynstur eru tillærð og því er hægt breyta þeim. Því meira 

sem við getum stjórnað umhverfi nemendans því auðveldara er að breyta hegðunarmynstrum sem 

þarfnast breytningar (Sugai, o.fl., 2000). 

 

Eldri agakerfi sem margir skólar styðjast við í dag eru oft nefnd ytri agakerfi vegna þess að þar er 

megináherslan lögð á frið á yfirborðinu (Sugai, o.fl. 2000). Heildstæður stuðningur við jákvæða 

hegðun er innra agakerfi þar sem kennarar og annað starfsfólk skólans fær þann stuðning sem það 

þarf til að mennta nemendur með sterk frávik og fyrst og fremst skapa umhverfi þar sem jákvæð 

hegðun umbuni nemendanum mun frekar en neikvæð. Heildstæður stuðningur við jákvæða 

hegðun er ekki ný kenning um hegðun heldur önnur framfærsla og sameining nokkurra 

kerfisbundinna aðferða hegðunarmynsturs til að bæta skólastarf. Áherslan er á að bæta skólastarf 

og skólaanda svo að hann auki lífsgæði nemenda og geri neikvæða hegðun óæskilega í augum 

nemenda en umbuni um leið fyrir jákvæða hegðun arðbærari. Þetta aðhald styrkir nemendur í 

jákvæðri hegðun þeirra (Sugai, o.fl. 2000). 

 

Skólar geta þó einungis tekið á agavandamálum ef þeir fá stuðing foreldra. Í samfélagi okkar er 

því miður mjög mikið af ofbeldi í fjölmiðlum bæði í fréttum og til afþreyingar. Heildstæður 

stuðningur við jákvæða hegðun er agakerfi sem var hannað í Bandaríkjunum enda voru menn þar 

með skelfilegar tölfræðilegar staðreyndir um aga í skólum. 

• Yfir 100.000 nemendur komu vopnaðir á hverjum degi og 40 eru drepnir eða særðir 

árlega með þeim vopnum 

• Stór hluti nemenda eru smeikir við að verða fyrir barsmíðum á leið til og frá skóla 

• 22% nemenda voru hræddir við að nota salerni skólanna vegna þess að þeir staðir voru 

yfirleitt vettvangur ofbeldis og eineltis. 

• Meira en 6000 kennarum var hótað á hverju ári og vel yfir 200 hlutu meiðsli af völdum 

nemenda á skólalóð. 

• Kynferðisleg áreytni, stríðni, ofbeldi og einelti fór allt vaxandi. 

• Ennfremur voru skólar nýttir af ofbeldisfullum gengjum til að næla sér í nýja meðlimi (Í 

rannsóknum Committee for Children, 1996; Office of Juvenile Justice and Delinquency 

Prevention,1995; Walker, Colvin og Ramsey,1995 (sjá í Hill o.fl., 1996) er að finna þessa 

tölfræði). 

 

Þetta eru skelfilegar tölfræði staðreyndir enda var þörf á aðgerðum þar. Í ljósi meðal annars 

þessara staðreynda var farið í að hanna kerfi sem gæti tekið á þessum vandræðum án þess að 

skapa enn meiri átök. Þess  vegna varð að finna agakerfi sem styrkir jákvæða hegðun því enginn 

vildi að skólarnir yrðu að fangelsum fyrir unga nemendur. Heildstæður stuðningur við jákvæða 

hegðun styrkir þessa hegðun og þó að aðferðirnar séu ekki nýjar er þetta fyrsta heildstæða kerfið 

þar sem stigskiptar aðferðir eru notaðar af öllu starfsfólki, með öllum nemendum (Hill o.fl., 

1996). 

 

Það er í rauninni ekki til nein fullkomin lausn á agavandamálum í okkar samfélagi. Við reynum 

það sem við kunnum og því er mikilvægt að þeir sem kenna aga kunni aðferðir til að geta það.. 

Skólar geta tekið á hverju máli fyrir sig með mishörðum viðurlögum en það sem reynt er með 

notkun Heildstæðs stuðnings við jákvæða hegðun er að skapa umhverfi þar sem ekki þarf að taka 

á agavandamálum með rótækum refsi aðgerðum heldur er reynt að sjá til þess að nemendur sjái 

sér hag í jákvæðri hegðun (Hill o.fl., 1996). 

Árangur Heildstæðs stuðnings við jákvæða hegðun. 
 

Rannsókn 1 
Rannsókn sem gerð var í einum skóla í Chicago í Bandaríkjunum sýndi miklar breytingar á aga 

vegna Heildstæðs stuðnings við jákvæða hegðun. Rannsókn þessi tók þrjú ár þar sem gætti mikils 

fjölbreytileika í gangasöfnun og rannsóknartækni (Bohanon, o.fl., 2006).  

 

Niðurstöðurnar sýndu að Heildstæður stuðningur við jákvæða hegðun var innleiddur í miðskóla í 

Bandaríkjunum með nokkuð góðum árangri. Yfirhöfuð þá náðu skólar í stórborgum að innleiða 

um 80% af  SW-PBS kerfinu sem er bandaríska útgáfan af Heidlstæðum stuðningi við jákvæða 

hegðun. Eftir innleiðinguna sást stór munur á fjölda agabrota og einnig alvarleika agabrota 

samkvæmt gögnum(Bohanon o.fl., 2006).  

 

Á 3. innleiðingarári nam fækkunin 20% agabrota og fækkunin var mest á 3. stigs brotum sem 

sýnir minnkun á alvarleika brota. Munurinn sýndi sig líka í “SAT scores” sem þýðir Scholastic 

Assessment Test sem svipar til samræmds prófs hér á landi. Þar kemur þó fram að munurinn var 

ekki eins mikill og menn spáðu fyrir en í heildina séð þá batnaði námsárangur. Niðurstöðurnar 

virðast sýna að Heildstæður stuðningur við jákvæða hegðun virðist vera mikilvægt tól til að auka 

afköst nemenda og kennara í grunnskólum (Bohanon o.fl., 2006). 

 

Rannsókn 2 
Í annari rannsókn var allt skólamódelið hannað í einum skóla með aðferðum og ráðleggingum til 

kennara sem einbeittu sér að því að:  

(1) bæta leiðbeiningaraðferðir 

(2) setja fram hegðunarvæntingar 

(3) efla þáttöku nemenda í kennslustofu 

(4)  Styrkja jákvæða frammistöðu 

(5) fylgjast með skilvirkni.með hjálp gagnagrunns  

 

Í ljós kom að agabrotum fækkaði verulega yfir nokkura ára tímabil. Um er að ræða þrjú skipti 

sem fjöldi agabrota og námsárangur var mældur . Fyrsta skiptið var fyrir innleiðinguna, annað 

skiptið var í miðri innleiðingu og þriðja skipti var eftir innleiðingu. Agabrotum á dag miðað 100 

nemenda fækkaði til muna milli þessara kannanna. Fyrst var um 1,3 agabrot á dag miðað við 

hvern 100 nemenda, svo minnkaði það niður í 0,73 agabrot á dag miðað við hvern 100 nemanda 

og að lokum mældist það 0,54 á dag miðað við 100 nemendur (Luiselli, Putnam, Handler, 

Feinberg, 2005). 

 

Námsárangur batnaði einnig í réttu hlutfalli við jákvæðara hegðunarmynstur og átti það við bæði 

í lestri og stærðfræði. Þar hækkuðu einkunnir í lesskilingi um 18% en í stærðfræði um 25% 

(Luiselli, o.fl., 2005).  

 

Heildstæður stuðningur við jákvæða hegðun á Íslandi. 
 
Hákon Sigursteinsson og Margrét Birna Þórarinsdóttir skólasálfræðingar,leituðu upplýsinga um 

einhverja heildstæða nálgun fyrir skóla til að taka á og fyrirbyggja agavandamál. Þau sáu um 

ráðgjöf í skólum, komu í viðkomandi skóla í stuttan tíma og leiðbeindu. Þau fundu þó að skólana 

vantaði eithvað meira og stærra. Kerfi sem þeir gætu stuðst við og mótað að hluta eftir eigin 

þörfum. Því var SOS kerfið aðlagað fyrir skólana. SOS kerfið er hjálp fyrir foreldra, og nokkuð 

þekkt. Það hefur m.a. verið notað á Reykjanesheiðinni. Þetta kerfi kynntu þau fyrir kennarurum í 

Fellaskóla og það gafst að ýmsu leiti ágætlega að allir fengju heildarsýn, lærðu um hegðun og að 

bregðast við ákveðinni hegðun, leiðrétta og styrkja en það dugði þó ekki alveg til því þetta kerfi 

þarf yfirleitt að sérsníða fyrir hvern skóla og er einnig hentugra fyrir foreldra frekar en kennara. 

Þ.e.a.s bókin SOS eftir Lyn Clark og námskeiðsefnið er sniðið að foreldrum, með dæmum úr 

daglegu lífi fjöslkyldunnar, en ekki úr skólaumhverfinu. Hins vegar virka aðferðirnar sem 

kynntar eru, ekki síður í skólaumhverfi, ef þær eru sniðnar að skólaumhverfinu frekar en 

fjölskyldulífinu því dæmin eru miðuð við samskipti foreldra og barna þeirra (Clark, 1998). 

En vegna þessa örðugleika fóru þau að leita fyrir sér hvort þau fyndu eithvað annað sem gæfi 

góðan árangur. Gabríela Sigurðardóttir dósent í sálfræði við Háskóla Íslands sagði þeim þá frá 

kerfi sem byggir á Heildstæðum stuðningi við jákvæða hegðun. Í framhaldi af því höfðu þau 

samband við skóla í Hafnarfirði þar sem verið var að reyna kerfi sem Margrét Sigmarsdóttir hefur 

útfært með hliðsjón af bandarísku efni um Heildstæðan stuðning við jákvæða hegðun og kallar 

SMT Skólafærni. Þau fóru síðan ásamt aðila frá Hafnarfirði til Oregon í Bandaríkjunum og sátu 

þar 5 daga námskeið með Norðmönnum þar sem var verið að kynna allar hliðar heildstæðs 

stuðnings við jákvæða hegðun. Eftir ferðinna var svo smám saman farið að nota kerfið á Íslandi 

og voru Fellaskóli og Ingunnarskóli fyrstu skólarnir til að taka upp árið 2003 (Margrét Birna 

Þórarinnsdóttir, munnleg heimild, 28. jan. 2008). 

 

Engin formleg rannsókn hefur farið fram á áhrifum Heildstæðs stuðnings við jákvæða hegðun hér 

á landi þar sem niðurstöður hafa verið birtar opinberlega, en mikið af gögnum hefur verið safnað 

og þær hafðar til hliðsjónar við stjórnun skólans (Margrét Birna Þórarinnsdóttir, munnleg 

heimild, 28. jan. 2008).  

 

Þetta kerfi hefur nú verið tekið upp í nokkrum íslenskum skólum. Við ákváðum að rannsaka 

hvaða árangur hefði náðst með þessu kerfi í barráttunni við agavandamál. Rannsóknarspurningar 

okkar voru því:  

• Leiðir innleiðing á Heildstæðum stuðningi við jákvæða hegðun til fækkunar agabrota í íslenskum 

grunnskólum? 

• Leiðir innleiðing á Heildstæðum stuðningi við jákvæða hegðun til minnkunar á alvarleika agabrota 

í íslenskum grunnskólum? 

Aðferð 
 

Aðstæður og þátttakendur 
Leyfi var fengið frá þremur skólum á höfuðborgarsvæðinu, sem  nota Heildstæðan stuðning við 

jákvæða hegðun, til að nálgast skráningar um fjölda og alvarleika agabrota.  

Skóli 1 er á 2. vinnsluári Heildstæðs stuðnings við jákvæða hegðun og er með 10 aldurshópa frá 

1. og uppí 10. bekk. Gögnin úr skóla 1 ná frá ágúst 2006 til desember 2007. Á skólaárinu 2006-

2007 voru 697 nemendur í skólanum en á árinu 2007-2008 eru 698. 

Skóli 2 er einnig á 2. vinnsluári Heildstæðs stuðnings við jákvæða hegðun og er með 6 

aldurshópa frá 1. bekk upp í 6. bekk. Gögnin úr þessum skóla eru einnig frá skólaárinu 2006-

2007 til ársloka 2007. Á skólaárinu 2006-2007 voru 390 nemendur í skólanum en á árinu 2007-

2008 eru 401. 

Skóli 3 er á 4. vinnsluári Heildstæðs stuðnings við jákvæða hegðun og er með 10 aldurshópa eða 

frá 1. bekk upp í 10. bekk. Gögnin úr þessum skóla ná frá ágúst 2004 til desember 2007. Þessi 

skóli breyttist mikið varðandi nemendafjölda milli skólaára. 2004-2005 voru 347 nemendur. 

2005-2006 voru 484 nemendur. Árið 2006-2007 voru 578 nemendur. Árið 2007-2008 eru 453. 

Þessir þrír skólar eru frábrugðir hver öðrum að mörgu leiti. Þeir eru staðsettir hver í sínu hverfi 

og eru allir með sínar útfærslur af Heildstæðum stuðning við jákvæða hegðun.  

Framkvæmd 
Í hvert sinn sem agabrot er framið í skólum sem notast við Heildstæðan stuðning við jákvæða 

hegðun á það að vera skráð á þar til gert eyðublað ásamt upplýsingum sem snerta agabrotið, 

mögulegar ástæður þess og afleiðingar. Þessar upplýsingar eru svo skráðar í upplýsingaforritið 

Mentor. Þar geta þeir sem fá aðgang komist í upplýsingar um nemendur skólans. Sá aðgangur 

virtist vera ótakmarkaður. Svo lengi sem starfsmenn þyrftu að komast í Mentor.is af einhverjum 

ástæðum þá geta þeir komist úrlausn þessara gagna 

. 

Í þessari rannsókn var kannað hvers konar agabrot voru skráð, hversu alvarlegt þau voru og 

hversu mörg áttu sér stað í hverjum mánuði fyrir sig. 

 

Mynd 1 og 2. Dæmi um útfærslu á framhlið og bakhlið ”guls” miða sem er notaður til að skrá 

agabrot.  

Gagnasöfnun 
Allar uplýsingar sem við unnum úr fengum við úr upplýsingakerfinu Mentor.is. Mentor.is er 

vefmviðmót sem var hannað af fyrirtækinu Mentor. Mentor.is er notað af lang flestum skólum 

landsins eða 97% þeirra sem hafa fleiri en 35 nemendur. 

Mentor.is er fyrst og fremst vefviðmót sem einfaldar upplýsingaflæði milli kennara, nemenda og 

foreldra. Kerfið er notað til að skrá margt fleira agabrot eins og ástundun, einkunnir, skráningar í 

hópa, dagatöl og  í raun flest sem kemur að skólastarfi í dag. 

Eina leiðin til að fá úrvinnslu agabrota úr Mentor.is var að fá gögnin á myndrænu formi. Þessi 

myndrænu form eru útreikningar úr gagnabankanum settar upp á súluriti. Það þurfti að prenta út 

súluritin og færa svo gögnin inn í Excel til útreikningar. Tekið var fyrir gögnin um agabrot skráð 

eftir fjölda og flokkað eftir gerð. Hver útprentun náði yfir einn mánuð í hverju skólaári. (Um 

Mentor.is, sótt 31 mars 2008; Um Mentor, sótt 31 mars 2008). 

 

Í ljós kom að ekki er hægt er að sjá í Mentor.is hversu alvarlegt agabrotið er samvkæmt stigaskala 

Heildstæðs stuðnings við jákvæða hegðun og þurfti því að nýta “gulu” miðana sem notaðir eru til 

skráninga agabrotanna til að sjá hvaða agabrot heyrir undir hvaða stig. Þetta þurfti vegna þess að 

breyturnar sem voru skoðaðar eru agabrot flokkuð eftir alvarleika. 

 



 15 

 

Mynd 3. Dæmi um myndræna framsetningu agabrota úr Mentor.is: 

Niðurstöður 
 

Skóli 1 
Í þessum skóla sést nokkur fækkun agabrota Frá 1. árs innleiðingar á Heildstæðum stuðningi við 

jákvæða hegðun til 2. árs innleiðingar. Einungis var hægt að bera saman mánuðina ágúst til 

desember vegna þess að ekki voru til gögn eftir desember 2007. 

Þegar litið er á mánuðina ágúst til desember milli þessara tveggja ára þá er breyting á fjölda 

agabrota hvern mánuð frá 1. árs innleiðingar til 2. árs innleiðingar á bilinu 43,02% fækkun til 

36,26% aukningar. Að meðaltali var fækkun agabrota 13.60% (sjá Mynd 4). Ef litið er á fjölda 

agabrota á hverja 100 nemendur er niðurstaðan 13,53% fækkun agabrota milli fyrsta og annars 

árs innleiðingar. 

Einnig var athuguð breyting á fjölda agabrota í hverjum mánuði innan hverrar gerðar agabrota 

fyrir sig miðað við sama mánuð árið áður. Breyting á 1. stigs agabrotum á tímabilinu var frá 

44,44% fækkun til 0% aukningar. Að meðaltali fækkaði 1.stigs agabrotum um 37,20% (sjá Mynd 

5). Ef litið er á fjölda 1. stigs agabrota á hverja 100 nemendur er niðurstaðan fækkun um 37,29%. 

Breyting á 2. stigs agabrotum á tímabilinu var frá 18,60% fækkun til 65,38% aukningar. Að 

meðaltali jukust 2.stigs agabrot um 12,55% (sjá Mynd 5). Ef litið er á fjölda 2. stigs agabrota á 

hverja 100 nemendur er niðurstaðan sú að þeim fjölgaði um 12,39% frá fyrsta til annars árs 

innleiðingar. 

Breyting á 3. stigs agabrotum á tímabilinu var frá 100% fækkun til 140% aukningar. Að meðaltali 

fækkaði 3.stigs agabrotum um 48,33% (sjá Mynd 5). Ef litið er á fjölda 3. stigs agabrota á hverja 

100 nemendur er niðurstaðan sú að þeim fækkaði um 48,41% milli fyrsta og annars árs 

innleiðingar á Heildstæðum stuðningi við jákvæða hegðun í Skóla 1. 

Skóli 2 
Í þessum skóla sáum við litla breytingu agabrota Frá 1. árs innleiðingar á Heildstæðum stuðningi 

við jákvæða hegðun til 2. árs innleiðingar. Einungis var hægt að bera saman mánuðina ágúst til 

desember vegna þess að ekki voru til gögn eftir desember 2007. 

Þegar litið er á ágúst-desember milli þessara tveggja ára þá er breyting á fjölda agabrota hvern 

mánuð frá 1. árs innleiðingar til 2. árs innleiðingar á bilinu 16,67% fækkun til 56,25% aukningar. 

Að meðaltali var fjölgun agabrota 6,1% (sjá Mynd 6). Ef litið er á fjölda agabrota á hverja 100 

nemendur er niðurstaðan 3,33% agabrota fækkun. 

Einnig var athuguð breyting á fjölda agabrota innan hverrar gerðar agabrota fyrir sig í ágúst til 

desembermánuð miðað við sama mánuð árið áður. Breyting á fjölda 1. stigs agabrota á tímabilinu 

var frá 29,41% fækkun til 75% aukningar. Meðaltal fækkunar nam 13,33% (sjá Mynd 7). Ef litið 

er á fjölda 1. stigs agabrota á hverja 100 nemendur er niðurstaðan 15,71% agabrota fækkun. 

Breyting á fjölda 2. stigs agabrota á tímabilinu var frá 28,57% fækkun til 66,67% aukningar, en 

að meðaltali var breytingin engin (sjá Mynd 7). Ef litið er á fjölda 2. stigs agabrota á hverja 100 

nemendur er niðurstaðan 2,74% agabrota fækkun á agabrotum. 

Breyting á fjölda 3. stigs agabrota á tímabilinu var frá 66,67% fækkun til 250% aukningar. 

Meðaltal sýndi aukningu sem nam 8,33% (sjá Mynd 7). Ef litið er á fjölda 3. stigs agabrota á 

hverja 100 nemendur er niðurstaðan 5,36% agabrota aukning. 

Skóli 3 
Þegar útreikningar hófust á gögnum frá skóla 3 kom fljótlega í ljós að gögnin yrðu ekki marktæk 

ef meðhöndluð á sama hátt í í skóla 1 og skóla 2. Ástæða þess var að miklar breytingar voru á 

nemendafjölda í skólanum milli skólaára. Eitt árið fjölgaði gífurlega í skólanum en það næsta 

fækkaði nemendum töluvert. Því er einungis fjallað um breytingar á fjölda agabrota á hverja 100 

nemendur.  

Einnig kom í ljós að hluti skráninga frá fyrsta ári innleiðingar hafði glatast og var því ekki hægt 

að nota gögn frá því ári. Útreikningar Skóla 3 eru því frá 2. ári innleiðingar, ágúst 2005, til 4. árs 

innleiðingar, desember 2007. 

 

Þegar litið er á mun milli 2. og 3. árs innleiðingar þá er breyting á fjölda agabrota hvern mánuð 

64,93% fækkun til 67,47% aukningar á hverja 100 nemendur. Að meðaltali var fækkun agabrota 

7,62% á hverja 100 nemendur (sjá Mynd 8).  

Einnig var athuguð breyting á fjölda agabrota í hverjum mánuði innan hverrar gerðar agabrota 

fyrir sig miðað við sama mánuð árið áður. Breyting á 1. stigs agabrotum á tímabilinu ágúst 2005-

maí 2006 og ágúst 2006-maí 2007 var frá 77,67% fækkun til 276,82% aukningar á hverja 100 

nemendur. Að meðaltali fækkaði 1. stigs agabrotum um 11,06% á hverja 100 nemendur (sjá 

Mynd 9) 

Breyting á 2. stigs agabrotum á tímabilinu ágúst 2005-maí 2006 og ágúst2006-maí2007 var frá 

69,15% fækkun til 89,32% aukningar á hverja 100 nemendur. Að meðaltali fækkaði 2. stigs 

agabrotum um 1,13% á hverja 100 nemendur (sjá Mynd 9).  

Breyting á 3. stigs agabrotum á tímabilinu ágúst 2005-maí 2006 og ágúst2006-maí2007 var frá 

100% fækkun til 37,02% aukningar. Að meðaltali fækkaði 3. stigs agabrotum um 23,31% á 

hverja 100 nemendur (sjá Mynd 9). 

 

Við útreikning á breytingum á fjölda agabrota milli 3. og 4. árs innleiðingar kom í ljós 825% 

hækkun milli ágústmánuða þar sem agabrotum fjölgaði úr 4 upp í 37 árið eftir. Þar sem þetta háa 

prósentuhlutfall er byggt á hlutfallslega fáum skráningum en hefur mikil áhrif á meðaltalið eru 

niðurstöður hér birtar bæði með og án ágústmánaða.  

Þegar litið er á breytingar frá 3. til 4. árs innleiðingar með ágústmánuði inni þá er breyting á 

fjölda agabrota hvern mánuð frá 23,69% fækkun til 1080,24% aukningar á hverja 100 nemendur. 

Að meðaltali var aukning agabrota 24,13% á hverja 100 nemendur (sjá Mynd 10).  

Breyting á 1. stigs agabrotum á tímabilinu ágúst-desember 2006 og ágúst-desember 2007 var frá 

46,84% fækkun til 1175,94% aukningar á hverja 100 nemendur. Að meðaltali jukust 1. stigs 

agabrot um 26,13% á hverja 100 nemendur (sjá Mynd 11).  

Breyting á 2. stigs agabrotum á tímabilinu ágúst-desember 2006 og ágúst-desember 2007 var frá 

33,75% fækkun til 963,28% aukningar á hverja 100 nemendur. Að meðaltali jukust 2. stigs 

agabrot um 26,02% á hverja 100 nemendur (sjá Mynd 11).  

Breyting á 3. stigs agabrotum á tímabilinu ágúst-desember 2006 og ágúst-desember 2007 var frá 

23,44% fækkun til 39,19% aukningar á hverja 100 nemendur. Að meðaltali jukust 3. stigs agabrot 

um 13,73% á hverja 100 nemendur (sjá Mynd 11).  

Þegar litið er á muninn á tímbilinu án águstmánaða þá er breyting á fjölda agabrota hvern mánuð 

frá 23,69% fækkun til 69,31% aukningar á hverja 100 nemendur. Að meðaltali var aukning 

agabrota 9,61% á hverja 100 nemendur (sjá Mynd 10).  

Breyting á 1. stigs agabrotum á tímabilinu án ágústmánaða var frá 46,84% fækkun til 113,92% 

aukningar á hverja 100 nemendur. Að meðaltali jukust 1. stigs agabrot um 12,77% á hverja 100 

nemendur (sjá Mynd 12).  

Breyting á 2. stigs agabrotum á tímabilinu án ágústmánaða var frá 33,75% fækkun til 64,05% 

aukningar á hverja 100 nemendur. Að meðaltali jukust 2. stigs agabrot um 8,33% á hverja 100 

nemendur (sjá Mynd 12).  

Breyting á 3. stigs agabrotum á tímabilinu án ágústmánaða var frá 23,44% fækkun til 39,19% 

aukningar. Að meðaltali jukust 3. stigs agabrot um 8,18% á hverja 100 nemendur (sjá Mynd 12).  

Umræða 
 

Rannsóknir erlendis hafa sýnt að agabrot á fyrstu árum innleiðingar Heildstæðs stuðnings við 

jákvæða hegðun fækki um 20-50% (Bohanon o.fl., 2006; Luiselli o.fl., 2005). Einnig hafa 

rannsóknir sýnt að alvarleiki agabrota minnki á þessum árum sem endurspeglast í fækkun 3. stigs 

agabrota (Bohanon o.fl., 2006). Hér verða ræddar niðurstöður þeirra þriggja skóla sem athugaðir 

voru í þessari rannsókn með rannsóknir frá Bandaríkjunum til hliðsjónar. 

 

Skóli 1 
Í skóla 1 kom fram 13,51% fækkun á fjölda agabrota miðað við 100 nemendur í samanburði á 1. 

og 2. ári innleiðingar sem er lægra en fækkun á bilinu 20-50% sem bandarísku rannsóknirnar hafa 

sýnt (Bohanon o.fl., 2006; Luiselli o.fl., 2005). Þó sést að alvarleiki agabrota fer minnkandi en 

3.stigs agabrotum fækkaði um 48,41% miðað við fjölda á hverja 100 nemendur sem er í samræmi 

við það sem fyrri rannsóknir hafa sýnt (Bohanon o.fl., 2006). Þetta segir okkur að Skóli 1 er 

kominn áleiðis með innleiðingu Heildstæðs stuðnings við jákvæða hegðun ef marka minnkun 

alvarleika þeirra en þarf meiri fækkun agabrota til að ná sömu niðurstöðum  

 

Skóli 2 
Í skóla 2 kom fram 3,33% fækkun á fjölda agabrota miðað við 100 nemendur í samanburði á 1. 

og 2. árs innleiðingar sem er lægra en fækkun á bilinu 20-50% sem bandarísku rannsóknirnar 

hafa sýnt (Bohanon o.fl., 2006; Luiselli o.fl., 2005). Ef litið er á minnkun alvarleika brota þá sést 

að 3. stigs agabrotum fjölgar í Skóla 2 um 5.36% miðað við 100 nemendur sem er ekki í 

samhengi miðað við það sem gerist í Bandaríkjunum (Bohanon o.fl., 2006). Mesta fækkunin var í 

1. stigs agabrotum sem var 15,71% agabrota fækkun miðað við 100 nemendur. Þetta segir okkur 

að skóli 2 er ekki að fækka agabrotum né minnka alvarleika þeirra í samræmi við bandaríska 

skóla (Bohanon o.fl., 2006; Luiselli o.fl., 2005). 

Skóli 3 
Í skóla 3 kom fram 7,62% fækkun á fjölda agabrota miðað við 100 nemendur í samanburði á öðru 

og þriðja innleiðingarskólaári sem er nokkuð lægra en fækkun á bilinu 20-50% sem bandarísku 

rannsóknirnar hafa sýnt (Bohanon o.fl., 2006; Luiselli o.fl., 2005). Mesta fækkunin var í 3. stigs 

agabrotum á því tímabili, eða um 23,31% agabrot miðað við 100 nemendur, sem markar minnkun 

alvarleika agabrota í skólanum líkt og gerist í bandarískum skólum (Bohanon o.fl., 2006).  

Þegar litið er á muninn á þriðja og fjórða innleiðingarári, sem sagt haustmánuðum 2006 og 2007, 

kom fram 9,61% fjölgun á fjölda agabrota miðað við 100 nemendur sem er stór breyting frá 

fækkun á skólaárinu á undan. Skóli 3 er ungur skóli og byrjaði á innleiðingarári Heildstæðs 

stuðnings við jákvæða hegðun strax á öðru skólaári. Hann er staðsettur í nýju hverfi sem er enn í 

uppbyggingu og vegna þessa þá voru miklar breytingar á nemendafjölda í skólanum fyrstu árin. 

Það getur verið að í ört vaxandi hverfi sé upplausn meiri hjá nemendum og því erfiðara að halda 

aga með þessum hætti. Einnig kom margt nýtt starfsfólk til starfa í skólanum haustið 2007 og 

óvíst hvort það fékk þjálfun í Heildstæðum stuðningi við jákvæða hegðun, sem gæti verið 

möguleg skýring á aukningu á agabrotum. Svo má það líka vera ástæða þess að Skóli 3 var einn 

af tveimur fyrstu skólum á landinu til að taka upp Heildstæðann stuðning við jákvæða hegðun og 

það gæti gætt byrjunarörðugleikum í skólanum sem þá er hægt að læra af til að aðrir skólar sem 

hyggjast taka það upp geti nýtt sér þessa reynslu af kerfinu og byggt á því.  



 31 

Lokaorð 

 

Svo virðist í fyrstu sýn að Heildstæður stuðningur við jákvæða hegðun hafi fengið órólega byrjun 

hér á landi. Það er margt sem mætti skoða meira í sambandi við þessa skóla annað en fjölda 

agabrota og alvarleika þeirra. Eitt væri til dæmis verið að birta gögn um hvar agabrot eiga sér 

stað og hvað sé gert í ljósi þeirra upplýsinga til að hindra slíkar endurtekningar sem er einungis 

skoðað. Þetta eru skólarnir nú þegar að nýta sér til að sporna gegn óæskilegri hegðun enda mælst 

til þess í þjálfun Heildstæðs stuðnings við jákvæða hegðun (Spraque, 2006).  

 

Einnig væri áhugavert að vita hvernig námsárangur breytist við fækkun eða fjölgun agabrota í 

þessum skólum. Námsárangur virðist batna í kjölfarið af bættri hegðun nemenda í Bandaríkjunum 

(Luiselli o.fl., 2005).  

 

Hægt væri einnig að taka viðtöl við skólastjóra þessara skóla og heyra hvað þeir telji að orsaki 

fækkun eða fjölgun agabrota og minnkun eða aukningu alvarleika agabrota í sínum skólum. Líka 

væri athugavert að athuga hvernig líðan kennara breytist og nemenda við notkun Heildstæðs 

stuðnings við jákvæða hegðun. 

 

Okkar álit er að Heildstæður stuðningur við jákvæða hegðun virðist bera einhvern árangur en að 

það þurfi kannski að hagræða innleiðinguna frekar að íslenskun aðstæðum þar sem þetta virðist 

bera betri árangur í Bandaríkjunum þar sem þetta var hannað. Þó stefnir í bjarta framtíð fyrir 

Heildstæðan stuðning við jákvæða hegðun því fleiri skólar á Íslandi eru að íhuga innleiðingu og 

nokkrir á byrjunarstigi nú þegar. Það verður mjög áhugavert að sjá hvernig málin þróast í þessum 

þremur skólum líka í framtíðinni því enn sem komið er þá er enginnn skóli búinn að klára 

innleiðingar ferlið en þessir þrír skólar munu vera þeir fyrstu til þess svo lengi sem allir skólarnir 

halda því til streytu. 

